
Nd. 393. Frumvarp til laga [201. mál]
um sérhannað húsnæði aldraðra og öryrkja.

Flm.: Pétur Sigurðsson, Matthías Bjarnason, Halldór Blöndal.

1. gr.
Íbúðir og heimili aldraðra, sem sérhönnuð eru fyrir aldrað fólk og öryrkja, skulu

njóta sérstakra styrkja, framlaga og lánafyrirgreiðslu úr Byggingarsjóði ríkisins og
öðrum sjóðum sem slíkar heimildir hafa.

2. gr.
Til íbúða og heimila aldraðra og öryrkja teljast:

A: Hjúkrunarheimili,
B: Dvalarheimili og hjúkrunardeildir,
C: Verndaðar íbúðir,
D: Þjónustuíbúðir,
E: Dagheimiliog daghjúkrunarheimili.

3. gr.
Hjúkrunarheimili eru ætluð öldruðu fólki og öryrkjum sem þurfa á sérstakri

umönnun, þjónustu, eftirliti, hjúkrun og endurhæfingu að halda.
Dvalarheimili og hjúkrunardeildir eru ætluð öldruðu fólki og öryrkjum sem

ekki er fært um að annast eigið heimilishald án aðstoðar.
í dvalarheimili getur verið hjúkrunardeild sem gegnir sama hlutverki og hjúkrun-

arheimili.
íbúðir fyrir aldraða geta verið hluti af dvalarheimili og teljast þá til verndaðra

íbúða.

4. gr.
Verndaðar íbúðir eru sérhannaðar fyrir aldraða og öryrkja og geta verið af

breytllegrí stærð.
íbúar þeirra skulu eiga kost á þjónustu við þrif íbúðar, þvotta og innkaup

daglegra þarfa.
Þessar íbúðir skulu búnar kall- og/eða aðvörunarkerfi til þjónustumiðstöðvar

sem svari sliku kalli og veiti aðstoð þegar þess gerist þörf.
Í þjónustumiðstöð skal vera aðstaða fyrir lækni, hjúkrunarkonu og endurhæf-

ingu svo og til félags- og tómstundastarfs.
Þjónustuibúðir aldraðra og öryrkja eru sérhannaðar íbúðir og geta verið af

breytilegri stærð. Íbúar þeirra skulu eiga kost á þjónustu við þrif íbúðar, þvotta og
innkaup daglegra þarfa. Þjónustuibúðir skulu hafa sérstaka húsvörslu.

Verndaðar íbúðir og þjónustuíbúðir geta verið í sambyggingum, raðhúsum eða
sérstæðum smáhýsum.

5. gr.
Dagheimili og daghjúkrunarheimili eru fyrir aldraða og öryrkja sem geta dvalist

á eigin heimili á kvöldin, um nætur og helgar. Þessi heimili skulu veita sömu
þjónustu og veitt er á hjúkrunar- og dvalarheimilum og geta verið hluti þeirra svo
og þjónustumiðstöðva aldraðra.

Dagheimili mega hafa á hendi flutningaþjónustu vistmanna sinna að heiman
og heim fyrir þá sem þurfa.

6. gr.
Dvalarheimili aldraðra skulu veita þjónustu, svo sem fullt fæði, þvotta, þrif,

umönnun, lyf, læknishjálp, hjúkrunarhjálp, hjúkrun, endurhæfingu og félagsstarf og
skulu þau einnig búin sameiginlegum vistarverum til vinnu og tómstundastarfs.

Íbúðir þessara heimila skulu búin kall- og/eða aðvörunarkerfi til vaktar sem sé
.til staðar allan sólarhringinn.

Aðstaða skal vera í heimilinu fyrir lækni, hjúkrunarkonu og endurhæfingar starf.
Heimilt er dvalarheimili að taka til vistunar sjúklinga til umönnunar, eftirlits og

léttrar hjúkrunar að undangengnu mati trúnaðarlækna sjúkratrygginga.

7. gr.
Enginn má setja á stofn eða reka dvalarheimili eða hjúkrunarheimili fyrir

aldraða nema með leyfi ráðherra. Sama máli gegnir um allar meiri háttar breytingar
á húsakynnum og starfsemi slíkra heimila.

8. gr.
Beiðni til ráðherra til rekstrarleyfis skulu fylgja upplýsingar um verksvið heim-

ilanna, staðsetningu, uppdrættir af byggingum og lóðum og umhverfi og afstöðu
til nágrennis ásamt lýsingu af húsakynnum. Enn fremur fylgi greinargerð um
eigendur þess og fjárhagsástæður og skýrsla um starfsáætlun, um stjórn, starfs-
fólk og rekstrarfyrirkomulag og hve mörgum vistmönnum heimilisins er ætlað að
sinna og með hvaða kjörum.

Umsögn heilbrigðismálaráða viðkomandi heilsugæsluumdæma um nauðsyn og
gagnsemi heimilisins skal einnig fylgja umsókn um rekstrarleyfi.

Ráðherra veitir því aðeins leyfið að heimilið fullnægi heilbrigðiskröfum og ætla
megi að það geti leyst verkefni sitt á viðunandi hátt.

9. gr.
Rekstur dvalar- og hjúkrunarheimila skal lúta stjórn 3 eða 5 manna. Um stjórn

hjúkrunarheimila gilda ákvæði 30. gr. laga um heilbrigðisþjónustu nr. 57/1978. Eig-
endur hjúkrunar- og dvalarheimila skipa stjórnir þeirra til 4 ára i senn. Sé sveitar-
félag eigandi dvalarheimilis getur sveitarstjórn falið félagsmálaráði eða félagsmála-
nefnd stjórn þess. Starfsmannaráði er heimilt að tilnefna einn mann af sinni hálfu
til setu á fundum stjórnarinnar með málfrelsi og tillögurétti. Sama gildir um
vistmannaráð. Hjúkrunardeild i dvalarheimili er undir stjórn dvalarheimilisins.

10. gr.
Nú byggir sveitarstjórn eða annar aðili, sem til þess hefur heimild skv. 8. gr.,

hjúkrunarheimili eða hjúkrunardeild við dvalarheimili og skal þá kostnaðarhlutdeild
ríkissjóðs vera 60% af kostnaði við byggingu, búnað og frágang lóðar. Viðhald
fasteigna, tækja og lóðar greiða ríkissjóður og aðrir eignaraðilar i hlutfalli við stofn-
kostnaðarframlög.

11. gr.
Daggjaldanefnd, sbr. lög um almannatryggingar, nr. 67/1971, 46. gr., ákveður dag-

gjöld á dvalar- og hjúkrunarheimilum. Sjúkratryggingar greiða daggjöld vegna
dvalar á hjúkrunarheimili eða hjúkrunardeild, sbr. 42. gr. laga um almannatryggingar.
Nú veitir dvalarheimili ellihrumu fólki meiri umönnun og þjónustu en almennt gerist
á slíkum heimilum og skal þá daggjaldanefnd meta þá þjónustu.

Aukadaggjald, sem af þessari þjónustu leiðir, greiða sjúkratryggingar.

12. gr.
stjórn dvalarheimilis ákveður vistun fólks á heimilinu að fengnum tillögum

forstöðumanns og umsögn heilbrigðismálaráðs. Stjórn hjúkrunarheimila og hjúkr-
unardeilda ákveður vistun á þessum stofnunum að fengnu mati þjónustumiðstöðvar.
Vistmenn á dvalarheimili eiga forgang að vistun á hjúkrunardeild á sama heimili.

13. gr.
Þau dvalarheimili og hjúkrunardeildir þeirra, sem starfandi eru við gildistöku

þessara laga, skulu í hvívetna háð ákvæðum þeirra.

14. gr.
Ráðherra setur með reglugerð nánari ákvæði um framkvæmd laga þessara, m, a.

búnað húsa, aðbúnað og þjónustu við vistmenn og um starfslið heimilanna.

15. gr.
Lög þessi öðlast þegar gildi. Jafnframt falla úr gildi lög um dvalarheimili aldraðra,

nr. 28/1973.

Greinargerð.
Um langt skeið hefur verið viðurkennt af alþingismönnum, ráðamönnum í

heilbrigðismálum og þeim, sem starfa að ýmsum þáttum öldrunarmála, að setja
þyrfti heildarlöggjöf um öldrunarþjónustu, sem næði yfir eða tengdi saman bæði
heilbrigðis- og félagslega þjónustu. Hin itarlegu lög um heilbrigðisþjónustu bera með
sér að þessi hefur ætlunin verið, sbr. 19. grein laganna sem fjallar um þjónustu
heilsugæslustöðva, en það er eina grein þessa lagabálks sem vitnar beint til sérstöðu
og sérþarfa aldraðra.
Víða eru ákvæði i lögum sem varða aldraða. Má þar helst telja lög um almanna-

tryggingar, ákvæði um hjúkrun í heimahúsum, reglugerð um heimilisþjónustu aldraðra
frá 1971sem byggð er á lögum frá 1952,ákvæði í lögum um Húsnæðisstofnun ríkisins
um lán til húsnæðis aldraðra, bæði bygginga og breytinga, og lög um dvalarheimili
aldraðra frá 1973, sem fjalla um einn þátt húsnæðismála aldraðra og þá þjónustu
sem þar á að veita.
Hinn 17. apríl 1979 skipaði þáverandi heilbrigðisráðherra nefnd til að endur-

skoða lög um dvalarheimili fyrir aldraða. Mun á bak við skipun þessarar nefndar
og störf, sem hún átti að vinna, hafa legið sú hugsun að fram mundu koma nýti-
legal' tillögur að nýrri löggjöf varðandi sem flesta þætti öldrunarþjónustunnar.
Ólafur Ólafsson landlæknir var skipaður formaður nefndarinnar og aðrir nefndar-
menn voru Pétur Sigurðsson stjórnarformaður Hrafnistu, dvalarheimilis aldraðra
sjómanna, Þór Halldórsson yfirlæknir og Adda Bára Sigfúsdóttir borgarfulltrúi.
Ársæll Jónsson læknir var ritari nefndarinnar þar til í lok nóvember, að hann hélt
til starfa erlendis, og tók þá Adda Bára Sigfúsdóttir við ritarastörfum.
Nefndin náði samkomulagi um að miða frumvarpið fyrst og fremst við að tengja

sem best saman það þjónustustarf, sem þegar er unnið i landinu af ýmsum aðilum,
og byggja á stofnunum og stjórnsýslueiningum, sem fyrir eru, eftir því sem unnt er.
Þrátt fyrir þetta samkomulag og það mikla starf, sem nefnd þessi vann, undir mikilli
pressu á stuttum tíma, virtist mönnum sem afraksturinn stefndi um of að mið-
stýringu, fjölgun nefnda og að meira væri hugsað um æðstu stjórnun og frekari ráð
embættismanna heilbrigðiskerfisins en nauðsyn væri. Auk þess væri ekki, þegar rætt
væri um vandamál aldraðra, nægilegt tillit tekið til hins félagslega þáttar.
Nefndin fjallaði ekki um tryggingamál aldraðra, en leitaðist við í starfi sinu

að tengja saman þá þjónustu, sem fyrir er, auka og bæta aðra félagslega þjónustu og
heilbrigðisþjónustu aldraðra.
Meginuppistaða þess frumvarps, sem nefnd þessi skilaði, var IU. kafli frv., sem

fjallaði um dvalarheimili aldraðra, en I. kafli fjallaði um skipulag öldrunarþjónustu
og II. kafli um heimaþjónustu.

1 kaflanum um dvalarheimili .aldraðra var helsta nýmælið, að inn í frv. voru
tekin ákvæði um hjúkrunarheimili aldraðra og tillaga gerð um að lögfesta tilvist
hjúkrunardeildanna sem starfað hafa við dvalarheimilin um langt árabil.

Flutningsmenn þessa frumvarps um sérhannað húsnæði aldraðra og öryrkja
hafa talið rétt að taka einn lið þessa margþætta máls fyrir og flytja sérstakt frum-
varp um þann þáttinn sem er einna þýðingarmestur - húsnæðismálin.

Innan þessa frumvarps eru svo ákvæði um þá þjónustu sem veita skal í hjúkr-
unarheimilunum og dvalarheimilunum og sömuleiðis i vernduðum íbúðum og þjón-
ustuíbúðum. svo þær falli undir skilgreiningu þessara laga.
Í kjölfarið eiga svo að fylgja ákvæði um lán og styrki til slíkra bygginga sem

heyra undir önnur lög sem um slík mál fjalla. Má t. d. strax benda á nauðsyn þess,
að bundið verði í lögum ákvæði sem tryggi að hagkvæm lán fáist til kaupa á öllum
búnaði kall- og/eða aðvörunarkerfa og að tollur verði ekki afgreiddur af þeim, og
má reyndar hið sama segja um margt sem heyrir til búnaðar slíkra sérhannaðra íbúða.

Ekki er gert ráð fyrir langlegudeildum í lögum þessum. Flm. telja að þær beri
alfarið að staðsetja í tengslum við eða innan veggja sjúkrahúsa vegna eðlis þeirrar
hjúkrunar og þjónustu sem þarf að veita.

Hjúkrunarheimilin munu þó að sjálfsögðu koma til með að hafa slíka sjúklinga á
sínum hjúkrunarþyngstu deildum. Má benda á þá stefnu, sem stjórnendur Hrafnistu
tóku upp fyrir mörgum árum, að skilja ekki að maka eða sambýlisfólk fyrr en
yfir lyki, þótt tiIflutningur þyrfti í sumum tilfellum að eiga sér stað milli deilda. Það
húsnæði, sem lög þessi fjalla um, er allt ætlað sem heimili þeirra, sem þar búa, og
því ekki spítali í þeirri merkingu sem við Íslendingar þekkjum. Ekki eru í frv.
þessu ákvæði um fjármögnun nema til hjúkrunarheimilanna. Í tillögum hinnar
ráðherra skipuðu nefndar var lagt til að fjármögnun þeirra yrði á sama hátt og getur
um í 34. gr. laga um heilbrigðisþjónustu nr. 57/1978, um kostnaðarhlutdeild ríkissjóðs
í stofnkostnaði vegna byggingar og búnaðar. Sú grein kveður á um að framlag ríkis-
sjóðs til sjúkrahúsbygginga skuli vera 85% af kostnaði við byggingu og búnað.
Í 10.grein þessa frv. eru hins vegar ákvæði um 60% kostnaðarhlutdeild ríkissjóðs

í byggingu hjúkrunarheimila og 40% frá sveitarfélögum eða öðrum aðila sem heimild
hefur til að byggja hjúkrunarheimili eða hjúkrunardeild.

Flm. draga ekki úr gildi þess eða þörf, að fjármagn, sem næmi allt að 85%
af stofnkostnaði. væri framlag úr ríkissjóði.

En mikið hefur þegar verið ákveðið að ráðast í, bæði byggingu og stækkanir
nauðsynlegra sjúkrahúsa, heilsugæslustöðva og nýs búnaðar, auk þess sem allur
rekstrarkostnaður stórhækkar með hverju ári.

Nauðsyn nýrra hjúkrunarheimila fyrir aldraða og öryrkja er þó svo brýn, sér-
staklega á öllu höfuðborgarsvæðinu, að 60% framlag verður að teljast nauðsynlegt
til að fá sveitarfélög, sem lítið eða ekkert hafa látið sig mál þessi varða, til að taka
til hendi og leysa úr læðingi orku einstaklinga, félaga og samtaka þeirra til að takast
á við þetta verkefni.

Þá má benda á að úrlausn þessa vanda er að verða brýn víðar um land og fullur
hugur í heimamönnum að hefjast handa á þessu sviði. Slíkt framlag úr ríkissjóði
getur skipt sköpum um hvort af stað sé farið eða ekki.

Þeir, sem þegar hafa af litlum efnum, en frábærum dugnaði, komið upp dvalar-
heimilum, geta, ef frv. þetta verður samþykkt, gert raunhæfar áætlanir um fram-
kvæmdir við hjúkrunardeildir í tengslum við þau.

Þetta framlag ríkisins, 60%, er hið sama og gilti um byggingar hinna eldri
sjúkrahúsa um landið. Flest eru þau nú að stórum hluta nýtt sem hjúkrunarheimili
og langlegudeildir aldraðra.
Nánar verður gerð grein fyrir máli þessu í framsögu.

Athugasemdir við einstakar greinar frumvarpsins.
1. gr.

Hér er kveðið á um að sérhannaðar íbúðir og heimili fyrir aldrað fólk og öryrkja
skuli njóta sérstakrar fyrirgreiðslu í formi styrkja, framlaga og lána.
I greininni er getið um Byggingarsjóð ríkisins, en hann veitir þegar lán til ibúða

aldraðra.
Fleiri sjóðir eru til sem slíkar heimildir hafa, 1. d. sjúkrasjóðir í eigu félaga.

2. gr.
Í þessari grein koma fram þau heimilis- og íbúðaheiti sem frv. fjallar um.

3. gr.
Þessi grein skilgreinir hjúkrunarheimili, dvalarheimili aldraðra og hjúkrunar-

deildir. Í gildandi lögum um dvalarheimili aldraðra er tekið fram að þau séu ætluð
fólki sem ekki þarfnast vistunar á sjúkrahúsi. Hér er sú skilgreining felld niður,
en í stað þess sagt að dvalarheimili aldraðra séu ætluð þeim sem ekki geti annast
eigið heimilishald án aðstoðar. Skilgreiningin á hjúkrunarheimili aldraðra er í
samræmi við 24. gr. laga um heilbrigðisþjónustu, 4. lið, en þar segir: Hjúkrunar- og
endurhæfingarheimili er vistheimili fyrir sjúklinga, sem búið er að sjúkdómsgreina,
en þarfnast meðferðar, sem hægt er að veita utan almennra og sérhæfðra sjúkrahúsa.

4. gr.
Þessi grein skilgreinir verndaðar íbúðir og þjónustuíbúðir. Ákvæði um slíkar

íbúðir, um búnað þeirra og þjónustu, sem láta á í té íbúum þeirra, hefur ekki verið
bundið í lögum áður. Slíkt ákvæði auðveldar lánastofnunum, opinberum aðilum og
öðrum nauðsynlega fyrirgreiðslu og að meta rétt hvort takmarkað fyrirgreiðslufé fari
til þeirra framkvæmda sem koma að bestum notum.

Ekki sýnist flm. þörf á að flytja sérstaka tillögu um þjónustumiðstöð aldraðra.
Hin stærri sveitarfélög hafa þegar komið slíkri þjónustu á fót, og þegar nauðsynlegt
húsnæði liggur fyrir, bæði það, sem hér er getið um, og langlegudeíldír, þarf ekki
að efa að nauðsynlegt samstarf aðila komist á án lagaboða.

Samkv. lögunum Um heilbrigðisþjónustu, ákvæði 19. gr. um heilsugæslustöð, er
staðsetning slíkrar þjónustu sjálfsögð þar. A hinum stærri dvalarheimilum er slík
aðstaða og þjónusta fyrir hendi.

Í hinu nýja hjúkrunarheimili Hraf'nístu Hafnarfirði, sem verið er að byggja,
verður fullkomin þjónustumiðstöð sem þjóna mun ekki aðeins dvalarheimilinu og
hjúkrunarheimilinu, heldur einnig dagheimili, daghjúkrunarheimili, vernduðum íbúð-
um og þjónustuíbúðum sem fyrirhugað er að byggja í næsta nágrenni.

5. gr.
Þessi grein skilgreinir dagheimilt og daghjúkrunarheimiIi og vísast um frekari

skýringar til 3. gr.
Ákvæði um flutningaþjónustu i niðurlagi greinarinnar er til að fyrirbyggja hugs-

anlegt stríð við þá, sem atvinnu af akstri hafa, um rétt til vinnu.

6. gr.
Þessi grein fjallar um þá þjónustu, sem dvalarheimili skal skylt að láta í té, og um

kall- og/eða aðvörunarkerfi, sólarhringsvakt og starfsaðstöðu heilbrigðisstétta.

7. gr.
Greinin samsvarar 2. gr. gildandi laga um dvalarheimili aldraðra.

8. gr.
Ákvæði þessarar greinar eru þau sömu og í gildandi lögum um dvalarheimili,

að því undanskildu að hér eiga heilbrigðismálaráð viðkomandi heilsugæsluumdæma
að vera umsagnaraðilar í stað héraðslækna og sveitarfélaga.

9. gr.
Hér er ákveðið að með stjórn hjúkrunarheimila verði farið eins og ákvæði um

stjórnir sjúkrahúsa segja til um í 30. gr. laga um heilbrigðisþjónustu. Ákvæðin
um stjórnir dvalarheimila eru í höfuð dráttum eins og í 6. gr. gildandi laga, en hér er
þó kveðið nánar á um með hvaða hætti starfsmenn og vistmenn tilnefni fulltrúa sina
til setu á stjórnarfundum. Gert er ráð fyrir að stofnuð verði vistmanna- og starfs-
mannaráð og þau tilnefni fulltrúa í stjórn.

10. gr.
ÞÓ að hjúkrunarheimili og hjúkrunardeildir falli undir skilgreiningu heilbrigðis-

þjónustulaganna á sjúkrahúsi, sbr. 23. og 24. gr. þeirra laga, er hér kveðið svo á, að
framlag rikissjóðs til nýbygginga hjúkrunarheimila og hjúkrunardeilda skuli vera
60%, en þar er ákveðið að framlag ríkissjóðs til bygginga sjúkrahúsa skuli vera 85%
af kostnaði við byggingu og búnað. Í greininni er einnig ákvæði um frágang lóðar og
að viðhald tækja, búnaðar og lóðar skuli greiðast af eigendum i sama hlutfalli
og stofnkostnaður.

Ekki er gert ráð fyrir framlagi ríkissjóðs til byggingar dvalarheimila.

11. gr.
Ákvæði þessarar greinar um ákvörðun daggjalda á dvalarheimilum er i samræmi

við ákvæði gildandi laga um dvalarheimili. Ákvæðið um greiðslu sjúkratrygginga á
hjúkrunarheimilum og hjúkrunardeildum er í samræmi við að þessar stofnanir eru
sjúkrastofnanir. Það nýmæli er í greininni, að sjúkratryggingum er ætlað að greiða
aukadaggjald. ef dvalarheimili veitir að mati daggjaldanefndar ellihrumu fólki meiri
umönnun og þjónustu en almennt daggjald á dvalarheimili getur staðið undir.

12. gr.
Greinin fjallar um vistun á dvalarheimili, hjúkrunarheimili og hjúkrunardeildum.

Gert er ráð fyrir að umsögn þjónustumiðstöðvar fylgi tillögu forstöðumanns um vist
á dvalarheimili, og mat þjónustumiðstöðvar er skilyrði fyrir vistun á hjúkrunar-
heimili eða hjúkrunardeild.

13. gr.
Þarfnast ekki skýringar.

14. gr.
Þarfnast ekki skýringar.

15. gr.
Þarfnast ekki skýringar.

